
Annotatsiya: Ushbu maqolada ma’lumotlar bazasida qo‘llaniladigan asosiy 

tushunchalar — ko‘rinishlar (views), protseduralar va funksiyalarning mohiyati, 

vazifalari hamda ularning amaliy qo‘llanishi yoritilgan. Shuningdek, ma’lumotlar 

bazasining ishonchliligi va xavfsizligini ta’minlovchi yaxlitlik (integrity) tamoyillari, 

ya’ni domen, entitet va bog‘lanish yaxlitligi kabi konsepsiyalar izohlangan. Mavzuda 

ushbu vositalarning ma’lumotlar bilan ishlash jarayonida optimallashtirish, 

takroriylikni kamaytirish, avtomatlashtirish va ma’lumotlar to‘g‘riligini nazorat 

qilishdagi ahamiyati ilmiy faktlar va misollar asosida ko‘rib chiqiladi. Maqola 

ma’lumotlar bazasi tizimlarida samarali ishlash uchun zarur bo‘lgan nazariy bilimlar 

va amaliy yondashuvlarni o‘z ichiga oladi. 

 Kalit so‘zlar: Ma’lumotlar bazasi, Ko‘rinish (View), Protsedura (Stored 

Procedure), Funksiya (Function), Yaxlitlik (Integrity), Domen yaxlitligi, Entitet 

yaxlitligi, Bog‘lanish yaxlitligi, SQL tili, Optimizatsiya, Ma’lumotlarni boshqarish 

tizimi (DBMS), Avtomatlashtirish, Ma’lumotlar xavfsizligi, Tranzaksiyalar. 

 

Kirish 

Ma’lumotlar bazasi tizimlarida ko‘rinishlar (views), protseduralar va 

funksiyalar ma’lumotlarni optimallashtirilgan shaklda taqdim etish, takroriy 

operatsiyalarni avtomatlashtirish va tizim samaradorligini oshirishda asosiy 

vositalardan hisoblanadi. Ko‘rinishlar yordamida katta jadvallarni soddalashtirib 

ko‘rsatish, protsedura va funksiyalar orqali esa murakkab hisob-kitoblar va 

operatsiyalarni tez va barqaror bajarish mumkin. Ko‘rinishlar, protseduralar va 

funksiyalar ma’lumotlar bazasida samaradorlikni, boshqaruvni va xavfsizlikni sezilarli 

darajada oshiradi. Ko‘rinishlar murakkab ma’lumotlarni soddalashtirilgan ko‘rinishda 

taqdim etsa, protseduralar biznes jarayonlarini avtomatlashtiradi, funksiyalar esa 

hisob-kitob va qayta ishlash jarayonlarini optimallashtiradi. 

Ma’lumotlar bazasida yaxlitlik esa har bir ma’lumotning aniq, izchil va mantiqan 

to‘g‘ri bo‘lishini ta’minlaydi. Bu esa tizimni ishonchli, barqaror va professional 

darajada ishlashiga yordam beradi. 

Ko‘rinish — bu fizik ma’lumotlarni o‘zida saqlamaydigan, bir yoki bir 

nechta jadvallarga asoslangan virtual jadvaldir. U murakkab SELECT so‘rovlarni 

soddalashtirish, ma’lumotlarni himoya qilish va takroriy hisob-kitoblardan qochish 

uchun ishlatiladi.Ko‘rinish (VIEW) - bu ma’lumotlar bazasida saqlanadigan virtual 

jadval bo‘lib, u real ma’lumot saqlamaydi. 

 

Ko’rinishning asosiy vazifalari; 

 
1-rasm 

 

Murakkab, uzun SELECT so‘rovlari har safar qaytadan yozilmasligi uchun view 

yaratiladi. View — bu tayyor ko‘rinish, chaqirsangiz bas. 

        Protsedura — bu ma’lumotlar bazasida saqlanadigan bir yoki ko‘p SQL 

buyruqlari majmuasi. U dastur kabi ishlaydi chaqiriladi, bajariladi. 

Protsedura — ma’lumotlar bazasidagi eng kuchli vositalardan biri.U tizimni 

tezlashtiradi, xavfsizlikni oshiradi va kodni soddalashtiradi. 

       Funksiya — bu SQL ichida ma’lumotlarni hisoblash, o‘zgartirish yoki 

ma’lum turdagi natija qaytarish uchun yaratiladigan maxsus kod blokidir. 

Funksiyaning asosiy xususiyatlari; 

1. Funksiya doim RETURN operatori orqali natija qaytaradi. 

2. Funksiya yon ta’sir qilmaydi (ya’ni, jadvalni o‘chirib yuborish yoki yangilash 

uchun emas). 

3. Faqat SELECT ichida chaqiriladi. 

Funksiyaning asosiy vazifalari: 

 

3-rasm 

protseduraning asosiy 
vazifalari

INSERT, 
UPDATE, 
DELETE 
amallarini 
boshqaradi

Xavfsizlikn
i oshiradi

Takrorlanuvchi 
amallarni 

avtomatlashtira
di

Hisob-
kitoblarni 
bajaradi

Murakkab 
amallarni 

soddalashtiradi

SELECT 
ichida 

ishlatiladi

Qayta 
tiklanadigan, 
izchil natija 

beradi

Ma’lumotlar 
yaxlitligini 

saqlaydi

Matn va 
raqamlar 

bilan ishlaydi

Vazifalariga misollar; 

Masalan: yosh hisoblash, o‘rtacha qiymat aniqlash. 

Satrlarni birlashtirish, bo‘lish, formatlash, bo‘sh joylarni tozalash. 

Bir marta yoziladi — cheksiz marta chaqiriladi. 

Jadvaldan ma’lumot chaqirayotganda funksiya orqali o‘zgartirish qilinadi. 

Xar doim bir xil input → bir xil output. 

Qoidalar, cheklovlar, biznes qoidalarini funksiya ichida nazorat qilish mumkin. 

Ma’lumotlar bazasida yaxlitlik — bu ma’lumotlarning aniqligi, to‘g‘riligi, 

mosligi, o‘zgarmasligi va ishonchliligini ta’minlaydigan qoidalar va mexanizmlar 

majmuasidir. 

Ya’ni: Ma’lumotlar xato bo‘lmasligi, ma’lumotlar takrorlanmasligi ,ma’lumotlar 

to‘g‘ri bog‘langan bo‘lishi ma’lumotlar mantiqan mos bo‘lishi ,ma’lumotlar 

buzilmasligi kerak. 

Ma’lumotlar bazasida 4 ta asosiy yaxlitlik turi mavjud: 

  

4-rasm 

 

Mantiqiy

Domen 
yaxlitligi 

Entity 
yaxlitligi

Referensial 
yaxlitlik

Izoh: 

1.Bu — ma’lumot bir xil formatda, bir xil turda va belgilangan chegaralarda 

bo‘lishi kerakligini anglatadi. 

2. Bu — har bir satr (row) o‘ziga xos bo‘lishi kerakligini bildiradi.Ya’ni Primary 

Key bo‘lishi va u takrorlanmasligi, NULL bo‘lmasligi shart. 

3. Bu — jadvallar o‘rtasidagi bog‘lanishlar buzilmasligi kerakligini ta’minlaydi. 

4. Bu — tashkilotning ichki qoidalariga mos keladigan tekshiruvlar. 

Xulosa 

  Ko‘rinishlar, protseduralar va funksiyalar ma’lumotlar bazasining samarali 

ishlashini ta’minlaydigan eng muhim mexanizmlardan hisoblanadi. Ko‘rinishlar 

yordamida foydalanuvchilarga faqat kerakli va xavfsiz ma’lumotlar taqdim etilib, 

ma’lumotlar ustida qulay kuzatuvchi qatlam yaratiladi. Protseduralar esa murakkab 

amallarni avtomatlashtirib, takrorlanadigan jarayonlarni tez va ishonchli bajarishni 

ta’minlaydi. Funksiyalar hisob-kitoblarni aniqlik bilan bajarib, so‘rovlarning 

tushunarli va optimallashtirilgan bo‘lishiga yordam beradi. Umuman olganda, 

ko‘rinishlar, protseduralar, funksiyalar va yaxlitlik qoidalaridan samarali foydalanish 

ma’lumotlar bazasining barqaror ishlashi, unumdorligi va xavfsizligini ta’minlaydi. 

Shu bois ushbu mexanizmlar zamonaviy axborot tizimlarining ajralmas qismi 

hisoblanadi. 

